
Prakata Pengarah Hutan Sarawak

Hasrat untuk menjadikan Malaysia
sebagai negara maju menjelang 2020
dan gelombang pembangunan telah
menjadi pemangkin kepada
transformasi serta mewujudkan
pelbagai cabaran kepada Jabatan
Hutan Sarawak dalam menguruskan
hutan secara berkekalan. Strategi
gelombang biru dalam pelbagai aspek
pengurusan hutan telah diadaptasi
secara menyeluruh selaras dengan
transformasi Jabatan.

Transformasi Perkhidmatan Awam Negeri Sarawak turut menjadi pemangkin
kepada Jabatan untuk mencapai sasaran sebagai Jabatan yang terunggul
dalam pengurusan hutan tropika di dunia. Dorongan ini memerlukan Jabatan
untuk meningkatkan mutu perkhidmatan yang lebih cemerlang dan
berorientasikan kualiti. Penerapan nilai dan semangat kerja berpasukan
dalam melaksanakan tugas dan tanggungjawab menjadi agenda utama untuk
mencapai perkhidmatan yang berprestasi tinggi dan berkualiti.

Penyediaan Pelan Strategik Jabatan Hutan Sarawak yang akan dilaksanakan
pada tahun 2015 – 2020 ini menjadi sandaran untuk meningkatkan prestasi
dan kecemerlangan Jabatan dalam pengurusan hutan berkekalan di Sarawak.
Pelan Strategik ini dirangka bagi menyediakan hala tuju, strategi dan pelan
tindakan yang disaluti dengan indikator pencapaian utama. Pelan akan dikaji
selaras dengan perubahan semasa dan keperluan pelanggan serta pihak-
pihak yang berkepentingan.

Harapan saya adalah untuk melihat semua warga kerja Jabatan Hutan
Sarawak dapat memberi perhatian yang serius dalam melaksanakan pelan-
pelan tindakan yang telah digariskan bagi mencapai pengurusan hutan tropika
yang unggul di dunia.

